
《霁山集》

作者简介

宋林景熙撰。景熙一作景曦，字德阳，温州平阳人。咸淳七年太学释褐。官礼部架阁，转从政郎。宋
亡不仕。会紥木扬喇勒智发宋诸陵，以遗骨建镇南塔。景熙以计易真骨葬之。其忠义感动百世。然诸
书或以其事归唐珏。今考此集，载《梦中作四诗》，与诸书所载珏作同。珏他诗不概见，而此四诗词
格实与景熙他诗相类。且双匣亲传竺国经句，与景熙葬高、孝两陵之说合，与珏全葬诸陵之说不合。
考集中有《和唐玉潜》一诗，玉潜即珏之字。则二人本属旧友，或当时景熙与珏共谋此举。其事秘密
，传闻异词，遂讹以为珏作也。所著有《白石稿》十卷，皆其杂文。又有《白石樵唱》六卷，皆诸体
诗。元统甲戌，昆山章祖程为其诗集笺注，传本仅存。其文集遂就散。佚此本乃明天顺癸未其乡人监
察御史吕洪所编，以章祖程所注诗集并为三卷，增以《元音》所录《读文山集诗》一篇，又捃摭遗文
得记十四篇、传一篇、说二篇、文一篇、序十三篇、墓志六篇、铭一篇、为二卷。嘉靖戊子，辽藩光
泽王得江陵毛秀校本重刊，附以秀《辨证》一篇。於《白石樵唱》题卷一、卷二、卷三，《白石稿》
题卷四、卷五。书名各别，而卷数相属。骤阅之，似《白石稿》佚其前三卷者，殊不了了。国朝康熙
癸酉，歙县汪士鋐等重刊，乃总题曰《林霁山集》，较有体例，今用以缮录焉。

